
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2020  ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ լրացումներ և փոփոխություններ կատարելու մասին Հայաստանի Հանրապետության կառավարության որոշման նախագիծը բխում է արտադպրոցական դաստիարակության ծրագիր իրականացնող «Տեխնիկական ստեղծագործության հանրապետական կենտրոն» ՊՈԱԿ-ի և «Նորայր Մուշեղյանի անվան ըմբշամարտի օլիմպիական մանկապատանեկան մարզադպրոց» ՊՈԱԿ-ի գործունեության արդյունավետության բարձրացման անհրաժեշտությունից: 
Ընթացիկ իրավիճակը և խնդիրները.
«Տեխնիկական ստեղծագործության հանրապետական կենտրոն» ՊՈԱԿ-ի /այսուհետև՝ Կենտրոն/ հիմնական խնդիրն է տեխնիկական ստեղծագործության և տեխնիկական մարզաձևերի առանձնահատկությունների շնորհիվ դպրոցում  ստացած գիտելքիների ամրապնդումն ու խորացումը, սովորողների տեսական  գիտելիքների և գործնական ունակությունների փոխադարձ կապի ամրապնդումը, գիտատեխնիկական  խնդիրներին հաղորդակցվելը, նրանց կարողությունների  ու հմտությունների,   ձեռներցության  զարգացումը, տեխնիկական, ստեղծագործական և մարզական  ընդունակությունների զարգացումը, հանրապետության քաղաքներում և շրջաններում գործող տեխնիկական ստեղծագործական խմբակների և տեխնիկական մարզաձևերի  խմբակների  աշխատանքների նկատմամբ մեթոդական օգնության ապահովումը, ինչպես նաև տեխնիկական ստեղծագործության և տեխնիկական  մարզաձևերից  հանրապետական  մրցույթների, մրցումների և նրանց ստեղծած մոդելների  ցուցահանդեսների  կազմակերպումը։ 
Փաստացի վերը նշված խնդիրների իրականացման համար կենտրոնը չունի բավարար ռեսուրս, աշխատանքներն իրականացվում են կենտրոնի նվիրյալների ջանքների շնորհիվ՝ պարբերաբար օգտագործելով այս կամ այն հաստատության ռեսուրսը, որը նաև ժամանակի կորուստ է։ 
Կենտրոնում այսօր պետական ֆինանսավորմամբ  փաստացի տեխնիկական  կրթություն  և դաստիարակություն  է ստանում թվով 280 դպրոցական։ 
Որոշման ընդունման անհրաժեշտությունը պայմանավորված է  Կենտրոնի մասնագիտական ներուժի ապահովման, Հայաստանում տեխնիկական կրթության բազայի ուժեղացման, տեխնիկական կրթության մասնագիտական աշխատուժի պատրաստման պահանջներից, «Տեխնիկական ստեղծագործության հանրապետական կենտրոն» ՊՈԱԿ-ի վերազինման և արդիականացման կարևորությամբ։
«Նորայր Մուշեղյանի անվան ըմբշամարտի օլիմպիական մանկապատանեկան մարզադպրոց» ՊՈԱԿ-ի (այսուհետ` Մարզադպրոց) հիմնական նպատակը ֆիզիկական կուլտուրայի և սպորտի միջոցով պարապողների առողջության պահպանումն ու ամրապնդումն է, ազգային և համամարդկային արժեքների ոգով դաստիարակված անձի ու քաղաքացու համակողմանի ձևավորումը, ընտրած մարզաձևում պարապողների մարզական ընդունակությունների կատարելագործումը, հատուկ մարզական պատրաստության միջոցով Հայաստանի Հանրապետության ազգային հավաքական թիմերի համար հերթափոխի պատրաստումը և համալրումը, սովորողների ազատ ժամանցի կազմակերպման միջոցով նրանց հետաքրքրությունների զարգացման համար պայմաններ ստեղծելը:
Մարզադպրոցի 31 մարզիչ-մանկավարժներ 56 խմբերում մարզում են շուրջ 609 սան, որոնք հանդիսանում են Հայաստանի Հանրապետության տարբեր տարիքային հավաքական թիմի անդամներ, ինչպես նաև Հայաստանի Հանրապետության, աշխարհի և Եվրոպայի  առաջնությունների հաղթողներ և մրցանակակիրներ: 
Ներկայումս մարզակառույցում տաք ջրի մատակարարման համակարգի խափանման պատճառով խաթարվել է մարզադպրոցի բնականոն աշխատանքը: Մարզադպրոցը չունի խնդրին լուծում տալու համար անհրաժեշտ ֆինանսական միջոցներ:
[bookmark: _GoBack]Կից ներկայացվում է նաև ծախսերի նախահաշիվները, որտեղ ներառված են և՛ կատարող ՊՈԱԿ-ների կողմից կատարվող ծախսերը, և՛ ՀՀ պետական բյուջեից անհրաժեշտ գումարները (կցվում է):
Կարգավորման նպատակը և բնույթը.
Առաջարկվում է «1148 Արտադպրոցական դաստիարակության ծրագիր» բյուջետային ծրագրում ընդգրկել նոր միջոցառում՝ «32004 Մարզադպրոցների գույքային և տեխնիկական ապահովվածության բարելավում» անվանմամբ:
Հայտնում եմ, որ 2021 թվականի պետական բյուջեի «1148 Արտադպրոցական դաստիարակության ծրագիր» բյուջետային ծրագրի «11001 Արտադպրոցական դաստիարակություն» միջոցառումից առաջարկվող նվազեցումը տարվա ընթացքում ֆինանսական միջոցների վերականգնման անհրաժեշտություն չի առաջացնի:
Նախագծի մշակման գործընթացում ներգրավված ինստիտուտները և անձինք.
ՀՀ կրթութան, գիտության, մշակույթի և սպորտի նախարարության  աշխատակիցները:
Իրավական ակտի կիրարկման դեպքում ակնկալվող արդյունքը.
Տեխնիկական բազայի վերազինումն ու արդիականացումը կբարձրացնի Կենտրոնի գործունեության արդյունավետությունը, Մարզադպրոցում բնական հունով կընթանա ուսումնամարզական գործընթացը:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
 «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ լրացումներ և փոփոխություններ կատարելու մասին  Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան:



